
Predmet: Odgovor na zastupničko pitanje/inicijativu 

Poštovani,

Vezano za Vaš akt br.: 01-04-27624-10/21 od 12.07.2021. godine, u čijem prilogu dostavljate Inicijativu 
zastupnice Danijele Kristić, za izmjenu Člana 60. "Uredbe o obimu, uslovima i načinu ostvarivanja prava 
osiguranih lica Kantona Sarajevo na medicinska sredstva" („Službene novine Kantona Sarajevo", br.22/20), u 
smislu brisanja dobne granice, kao i povećanja broja komada silikonskih flastera, dostavljamo Vam informaciju.

Vlada Kantona Sarajevo, na 32. Sjednici održanoj 15.07.2021 .godine, donijela je Uredbu o izmjenama i 
dopunama Uredbe o obimu, uslovima i načinu ostvarivanja prava osiguranih lica Kantona Sarajevo na medicinska 
sredstva („Službene novine Kantona Sarajevo", br.30/21), kojom je osigurano da osigurana lica do 26 godina koja 
boluju od bulozne epidermolize ostvaruju pravo na "Silikonske obloge za rane’; "Silikonske obloge za rane sa 
dodatkom srebra iznad 75 cm2'’, “Dvosmjerni zavoj za bandažu” sa rokom korištenja - jedan mjesec, u 
količinama propisanim Listom kojaje sastavni dio Uredbe.

S obzirom na specifičnost pojedinih oboljenja i nemogućnost da se kroz Uredbu ponaosob deflnišii 
potrebe svakog osiguranika, članom 7. Uredbe (Specifične medicinske indikacije i pravo na medicinsko sredstvo) 
je propisano da u slučaju specifičnih medicinskih indikacija, osiguranom licu izuzetno se može odobriti određeno 
medicinsko sredstvo u zavisnosti od njegovog zdravstvenog stanja i oboljenja, a koja nisu predviđena ovom 
uredbom, a ista su mu neophodna za kvalitetniji život.
Članom 8. Uredbe (Odobrenje veće količine medicinskih sredstava) propisana je mogućnost odobrenja veće 
količine određenog medicinskog sredstva od propisane ovom uredbom, koju utvrđuju ovlašteni Ijekari prema 
Listi. Osigurano lice u pomenutim slučajevima podnosi zahtjev Komisiji koju formira Upravni odbor Zavoda i 
koju čine specijalisti odgovarajuće grane medicine, a konačnu odluku, u zavisnosti od raspoloživih finansijskih 
sredstava, donosi direktor Zavoda.

S poštovanjem.

